
BØN FØR MESSA 
 

Herre! Eg er komen inn i dette heilage huset ditt og vil høyra det 
som du talar til meg,  

du Gud Fader, skaparen min, 
du Herre Jesus, Frelsaren min,  

du Heilage Ande, trøystaren min i liv og død.  
Herre! Lat no opp hjarta mitt med din Heilage Ande, so eg kan læra 

av ordet ditt å syrgja over syndene mine, og tru på Jesus i liv og 
død, og betra meg kvar dag i ein heilag livnad.  

Høyr og bønhøyr meg ved Jesus Kristus. Amen. 
Frå Altarbok for Den norske kyrkja,1920 

 

 

Herre Jesus Kristus,  
du brød frå himmelen som mettar oss, gjev oss å bringa  

gåvene dine vidare: brød til dei svoltne, trøyst til dei  
syrgjande, mot til dei motlause, kjærleik til alle.  

Lat din mildskap og fred strøyma ut til verda gjennom oss. 
Gjev oss å tena alle menneska som du sjølv har tent,  

til dess vi alle er samla til eitt i deg. Amen. 

 

 
NATTVERDDELTAKING 

Me arbeider og bed for å overvinna splittinga mellom kyrkjene, slik Herren 
Jesus bed om: "…at dei alle må vera eitt" (Joh 17,21). Vår kyrkje 

praktiserer eukaristisk gjestevenskap for gjestar som er døypte og trur på 
realpresensen.  

 
Alle er velkomne fram for å bli velsigna. 

Kyrkjelydssvar med notar eller feit skrift.  (X) betyr at kyrkjelyden står. 
 
INNLEIING 

 
Velsigna vere ditt rike, Fader, Son og Heilagande, no og 
alltid og i all æva!  

 
 
 
INNTOG MED INTROITUS (X) 
Sæle er dei  

 

1.  Sæle dei som er fatti/ge i ånda,  *  himmelriket er /deira. 

2.  Sæle dei /som syrgjer,  *  dei skal bli /trøysta. 

3.  Sæle dei aud/mjuke,  *  dei skal arva /jorda. 

4.  Sæle dei som hungrar og tyrstar /etter rettferda,  *  dei skal bli 

     /metta.   

5.  Sæle dei /miskunnsame,  *  dei skal få /miskunn. 

6.  Sæle dei reine /i hjartet,  *  dei skal /sjå Gud. 

7.  Sæle dei som /skaper fred,  *  dei skal kallast /Guds born. 

8.  Sæle dei som blir forfylg/de for rettferd skuld,  *  himmelriket er  

     / deira. 

TRINNBØNN (X) 

Enten    
 Kor elskelege dine bustader er, Herre, allhers Gud! 
 Mi sjel lengtar, ja naudstundar etter Herrens føregardar;  
 mitt hjarta og mitt kjøt ropar av fagnad til den levande Gud. 

Sporven har og funne seg eit hus, og svala eit reir der ho 
har lagt sine ungar –  

 ved dine altar, Herre, allhers Gud, min konge og min Gud! 
 Sæle er dei som bur i ditt hus; dei skal allstødt lova deg. 

Sæle er dei som har sin styrke i deg, dei som hev hug til å 
fara dei jamne vegar.  
Når dei fer gjenom tåredalen, gjer dei han til ein 
kjeldevang, og haustregnet legg velsigning over han.  

 Dei gjeng frå kraft til kraft, dei stig fram for Gud på Sion. 

Herre, Gud, allhers Gud, høyr mi bøn! Vend øyra til, 
Jakobs Gud!  

 Gud, vår skjold, sjå hit og skoda andletet åt han du har salva! 
 For ein dag i dine føregardar er betre enn tusen andre;  

eg vil heller stå ved dørstokken i min Guds hus enn bu i telta 
åt gudløysa. 
For Gud Herren er sol og skjold, Herren gjev nåde og 
æra;  

 han held ikkje undan noko godt frå dei som ferdast i uskyld. 
 Herre, allhers Gud, sæl er den som set si lit til deg! 
 
eller 
 Gud, ver meg nådig etter di miskunn,  
 sletta ut mine brot etter din store godhug. 

Två meg vel rein frå mi misgjerning, og reinsa meg frå mi 
synd. 
For mine brot kjenner eg, og mi synd er alltid framfor 
meg. 
Mot deg einast har eg synda, og det som er vondt i dine 
augo har eg gjort, så du må vera rettferdig når du talar, vera 
rein når du dømer. 
Sjå, du har lyst til sanning i inste hjarta, så lær meg då 
visdom i hjartedjupet. 
Reinsa meg frå synd med isop, så eg vert rein, två meg så 
eg vert kvitare enn snø. 
Lat meg høyra fagnad og gleda, lat dei bein fagna seg 
som du har slege sund! 
Løyn di åsyn for mine synder, og sletta ut alle mine 
misgjerningar. 
Gud, skap i meg eit reint hjarta, og nya oppatt ei stødig 
ånd inni meg. 
Kasta meg ikkje bort frå di åsyn, og tak ikkje din Heilage 
Ande frå meg. 

DET VESLE LITANIET (X) 
   Herre Jesus, du er vår fred… 

 
 

 
ORD-LITURGIEN 
 
EPISTEL 
       .... Så lyder Herrens ord. Gud vere lova. 
 
GRADUALE 
 
HALLELUJA (X) 

 
 
EVANGELIUM (X) 
 Herren vere med dykk.   

Dette heilage evangeliet står skrive hjå evangelisten ...  
 

Kyrkjelyden teiknar seg med krossteiknet på panne, munn og bryst:   

  
  
 

 … Så lyder det heilage evangeliet.  

  
 
PREIKE 
 
EKTENI eller FREDSBØN (X)  
 

 
 
NATTVERD-LITURGIEN 
 
FREDSHELSING (X) 
 … Herrens fred vere med dykk alltid. Og med di ånd. 
 … Helsa kvarandre med eit teikn på fred! 
Alle gjev dei som står nærast, eit teikn på̊ fred, t.d. eit handtrykk, og seier 
”Kristi fred” (Pax Christi).  

OFFERTORIUM 
Offertoriesalmen vert sungen medan pengeofferet vert samla inn. 
Kyrkjelyden reiser seg når brød og vin vert bore fram.  

Velsigna vere du, Herre, all skapnings Gud. Av din rikdom 
har me teke imot det brødet me ber fram til deg, ei frukt av 
jorda og av mannsens arbeid, som for oss vert livsens brød.  
Velsigna vere Gud i all æva. 

Velsigna vere du, Herre, all skapnings Gud. Av din rikdom 
har me teke imot den vinen me ber fram til deg, ei frukt av 
vintreet og av mannsens arbeid, som for oss vert 
frelseskalken.  
Velsigna vere Gud i all æva. 

Kom, Heilagande, og velsigna desse gåvene som me har 
gjort i stand på det heilage altaret.    

                       
 
Offertoriesalmen held fram medan gåvene vert tilrøykte. 

  
Brør og systrer, lat oss be om at Gud, den allmektige, må sjå 
i nåde til oss og gåvene våre.  
Til lov og ære for namnet sitt og til frelse for heile verda.  

Herre Gud, himmelske Fader, di er jorda og det som fyller 
henne. Av ditt eige gjev me deg att. Tak imot oss og gåvene 
våre for Jesu Kristi skuld.  
Amen. 

EUKARISTIBØN (X) 
    Vår Herre Jesu Kristi nåde, Gud vår Faders kjærleik og  
  Den Heilage Andens samfunn vere med dykk alle. 

     
   
      Lyft dykkar hjarto.  

    
 
        Lat oss takka Herren vår Gud.  

    
 
    I sanning verdig og rett er det..... og tilbedande syngja: 
 
 
SANCTUS (X) 

 
 
Ja, sanneleg, heilag er du Evige Konge, … 

…I den natta då han friviljug gav seg sjølv til liv og frelse for verda, 
tok han eit brød i sine heilage hender, lyfta det mot himmelen, takka 
deg, velsigna og braut det og gav læresveinane og sa:  

Tak dette og èt det! 
Dette er min lekam som vert gjeven for dykk.  

 
 

Sameleis tok han kalken etter kveldsmåltidet, takka, helga og 
velsigna han og gav han til læresveinane sine og sa: Drikk alle av 
han! Dette er mitt blod, den nye pakta sitt blod, som vert utrent for 
dykk og for dei mange, til forlating for syndene.  

 
 
Gjer dette til minne om meg!  
 

For så ofte som de et dette brødet og drikk av kalken, forkynner de 
Herrens død til dess han kjem.  

Herre vår Gud og Fader, me minnast Son din si livgjevande liding, 
hans frelsande kross, hans død og jordeferd, hans oppstode frå dei 
døde tredje dagen, hans himmelferd og trunstiging ved di høgre 
hand, og medan me venter på hans gjenkomst i herlegdom, ber me 
fram for deg, Herre, dette reine og ublodige offeret i takkseiing for alt 
og i bøn for alle.  

Me naudbed deg, gjer ikkje med oss etter våre synder og gjev oss 
ikkje att etter våre misgjerningar. Herre, du som i din store nåde og 
useielege kjærleik har utsletta skuldbrevet som vitna imot oss, tilgjev 
oss alle syndene våre, og gjev oss, dine tenarar, nåde og fred. Me, 
ditt utløyste folk og din arvedel, me bed deg:  
 

 

Me takkar deg, Herre vår Gud, og prisar ditt heilage namn for din 
store godleik imot oss. Alt får me ta imot av di milde hand.  

  
 
Miskunna deg over oss, allmektige Gud og Fader, … 
 
... Unn oss som får del i desse gåvene dine, å ta imot dei i tru 
til forlating for syndene, evig liv, helging og fornying til lekam 
og sjel.  

Gjer oss til arvingar til det evige livet, så me kan takka og  
lova deg, Himmelske Fader, i samfunn med Heilaganden, og 
prisa din einborne Son, vår Herre, Jesus Kristus, i alle æver.  

 
 Ved han og med han og i han …frå æva til æva. 
 

  
 
 
FADERVÅR (X) 

 
  
eller  

Det heilage for dei heilage. 

 

 

Brote og utdelt er Guds lam, det som vert brote, men ikkje 
delt, vert ete, men ikkje ete opp, og som helgar alle som får 
del i det.  

AGNUS DEI (X) 

 
 
eller 
 

 
 

Sjå der Guds Lam som ber all verdsens synder …  

Herre, eg er ikkje verdig at du går inn under mitt tak, men 
sei berre eitt ord, så vert sjela mi lækt.  

 
KOMMUNION (X) 
Kommunikantane svarer før dei tek imot nattverden:  Amen  

 



 16 

AVSLUTNINGSBØN (X) 

            Kor dyrverdig er di miskunn, Gud!  

            Menneskeborna flyr inn i skuggen av dine venger.  
            Dei vert mette til fullnad av det feite i ditt hus,  

            og av din overflødande fagnad gjev du dei å drikka.  
            For hjå deg er livsens kjelda,  

            i ditt ljos ser me ljos.  
            Lat di miskunn vara lenge for dei som kjenner deg,  

            og di rettferd for dei ærlege i hjarta.  

 

VELSIGNING (X) 

            Herren vere med dykk.  

            Og med di ånd.   
 

Når biskopen velsignar: 
            B:  Herren vere med dykk.   

                 Og med di ånd. 
            B: Velsigna vere Herrens namn.   

                 Frå no og til æveleg tid. 
            B: Vår hjelp er i Herrens namn.   

                 Han som skapte himmelen  og jorda. 

Velsigninga 

UTSENDING(X)    
            Messa er til ende. Gå i fred.  

 

Ved høytider og fester:		

	

UTTOG MED HYMNE(X) 

VER HELSA, MARIA 
 

Ver helsa, Maria, full av nåde,  
Herren er med deg, 
velsigna er du mellom kvinner,  
og velsigna er ditt livs frukt, Jesus.  
Heilage Maria, Guds mor,  
be for oss syndarar,  
no og i vår dødstime.  
Amen. 
 
 
 
 
 
BØN ETTER MESSA 
 

Herre! Eg takkar deg for du har lært meg  
kva du vil eg skal gjera.  
Hjelp meg no, min Gud,  
ved din Heilage Ande  
for Jesu Kristi skuld,  
at eg må gøyma ordet ditt  
i eit reint hjarta, styrkjast ved det i trua,  
betrast i ein heilag livnad  
og ha trøyst av det i liv og død.  
Amen i Jesu namn. 
                                                                                     Altarbok for Den norske kyrkja,1920 

